
കുടുംബശ്രീ ദേശീയ സരസ് മേള പത്താം ദിനം

പച്ചക്കറി വിത്ത് മുതൽ വിവിധ തരം  ചെടികളും ഫലവൃക്ഷ തൈകളും  വരെ

ചെങ്ങന്നൂർ: നാടൻ പച്ചക്കറി വിത്തുകൾ മുതൽ  പൂന്തോട്ടങ്ങൾ അലങ്കരിക്കുന്ന വിവിധ തരം ചെടികളുടെയും ഫലവൃക്ഷ തൈകളുടെയും  വിത്തുകളുടെ ശേഖരമാണ് തിരുവനന്തപുരത്തുനിന്നും പാലക്കാട് നിന്നുമുള്ള സ്റ്റാളുകളിൽ. വൈവിധ്യം നിറഞ്ഞ   വിത്തുകളുടെ ശേഖരമാണ്  ഇവർ സന്ദർശകർക്കായി ഒരുക്കിയിട്ടുള്ളത്.

 വ്ളാത്താങ്കര ചീര,ക്യാരറ്റ്,ബീറ്റ്റൂട്ട്, തുടങ്ങി നിരവധി പച്ചക്കറി വിത്തുകളും പെറ്റൂണിയ, ട്യൂബ് റോസ്,ഗ്ലാഡിയോലസ്, ഡാലിയ, ലിലിയം തുടങ്ങിയ വ്യത്യസ്തമാർന്ന ചെടികളും പൂക്കളുമാണ് 141-ാം സ്റ്റാളിലൂള്ളത്.  തിരുവനന്തപുരം കരകുളം പഞ്ചായത്തിൽ നിന്ന് വന്ന ഫ്രണ്ട്സ് അയൽക്കൂട്ടത്തിലെ ബിസ്മിനയാണ്  സ്റ്റാളിൽ വിപണനത്തിൻ്റെ ചുമതല വഹിക്കുന്നത്.

 247-ാം സ്റ്റാളിൽ നാടൻ വെണ്ട, അമ്മരപയർ , ക്യാപ്സിക്കം, ചെറിയ കുമ്പളങ്ങ വിത്തുകളും സിനിയ, സൂര്യകാന്തി,താമര, ആസ്റ്റർ പൂക്കളുടെയും വിത്തുകളും ലഭ്യമാണ്. പാലക്കാട് ജില്ലയിലെ തേങ്കുരിശി പഞ്ചായത്തിൽ  നിന്നും വന്ന ജനനി കുടുംബശ്രീ അയൽക്കൂട്ടത്തിലെ  സുജിതയും ഭർത്താവ് നാരായണനുമാണ് വിത്തുകളുടെ സ്റ്റാൾ ഒരുക്കിയിട്ടുള്ളത്. തേങ്കുറിശ്ശി സീഡ്സ് എന്നാണ് സംരംഭത്തിൻ്റെ പേര്. പത്തുരൂപ മുതൽ വിത്തുകൾ ലഭ്യമാണ്.


പബ്ളിക് റിലേഷൻസ് ഓഫീസർ
കുടുംബശ്രീ

